
2024-жылдын жыйынтыгы боюнча билим берүү жана илим жаатындагы саясий чараларды аткаруунун резюмеси

Билим берүү жана илим боюнча негизги статистикалык көрсөткүчтөр: 
2023-2024-окуу жылына Кыргыз Республикасынын Улуттук статистикалык комитетинин маалыматы боюнча, бала бакчалардын жана мектептердин санынын өсүшүнүн оң динамикасы байкалууда (бала бакчалар – 1834төн 1912ге (4,3%), мектептер – 2350дөн 2377ге (1,2%) чейин. 
Күндүзгү типтүү бала бакчаларда мектепке чейинки билим берүү менен камтуу 1912 бала бакчада 233,9 миң баланы түздү (анын ичинен 1638 мамлекеттик жана муниципалдык, 274 жеке менчик), бул 2023-жылга салыштырмалуу 33,9 миң балага жана 78 бала бакчага көп. Пайыз менен камтуу мектепке чейинки курактагы бардык балдардын 28,3% түздү, бул өткөн жылга салыштырмалуу 1,9% көп.
Бирок, КР БИМ ыкчам маалыматтары боюнча, 2024-жылы кабыл алынган чаралар 1 жылдын ичинде мектепке чейинки билим берүү менен камтууну 28,3%дан 44,3%га чейин (360,8 миң адам) көбөйтүүгө мүмкүндүк берди, бул совет мезгилинин көрсөткүчүнөн 150 миң балага жогору.

Мектептик билим берүү менен камтуу 2377 мектепте (анын ичинен: мамлекеттик – 2173, жеке менчик – 204 мектеп) 1490830 окуучуну (1-класстан 11-класска чейин) түздү, бул 2023-жылга салыштырмалуу 43 миң балага көп. 
Мугалимдердин саны да өсүүдө – мектепке чейинки билим берүү тармагында 9796дан 10426га чейин, мектептик билим берүү тармагында 89962ден 93531ге чейин.

Кесиптик билим берүүнүн деңгээлинде 29,9 миң окуучусу бар 100 кесиптик лицей, 3182 мугалим, 120,6 миң студенттери бар 135 колледж, 8684 мугалим, 222,9 миң студенттери жана 12322 мугалими бар 58 жогорку окуу жайы бар (+24 филиал). 
Республиканын ЖОЖдорунда 55827 чет өлкөлүк жаран билим алууда (студенттердин жалпы санынын 25%), анын ичинен 30053 (53,8%) коңшу мамлекеттердин өкүлдөрү, 25774 (46,2%) алыскы чет мамлекеттердин өкүлдөрү. 
	Илимде жасалма интеллектти, IT-технологияларды жана машиналарды колдонуу менен 2025 - жылга карата илимдин өнүктүрүүнүн артыкчылыктуу багыттары аныкталды жана илимди өнүктүрүүнүн төмөнкүдөй артыкчылыктуу багыттары боюнча 184 тема берилди: - айыл чарба, биологиялык жана азык - түлүк коопсуздугу; - сергек экономика; - саламаттыкты сактоо жана адамдын жашоосунун сапаты; - климаттын өзгөрүшү, экология, жаратылыш ресурстарын туруктуу башкаруу жана жашыл каржылоо; - тышкы карызды жашыл демилгелерге алмашуу; - туруктуу энергетика, курулуш индустриясы; - Индустрия 4.0; - борбордук банктардын санариптик валюталары.

Эл аралык рейтингдердин деңгээлинде:
Кыргызстан адамдык өнүгүү деңгээли жогору өлкөлөрдүн катарына кирген, БУУнун рейтингинде 193 өлкөнүн ичинен 117-орунда (0,701 индекси менен).
Билим сапаты индекси боюнча (Countries with the best performing education systems, 2024) Кыргызстан 93 өлкөнүн ичинен 55-орунда (Улуу Британия – 1-орун, Сингапур – 15-орун). 
Өлкөлөр боюнча орточо IQ рейтингинде Кыргызстан 127 өлкөнүн ичинен 84-орунду ээледи (1-орун – Кытай, 5-орун – Сингапур). Кыргызстанда 2024-жылы орточо IQ 95ти түздү. Бул былтыркыдан 1,54 баллга жогору.
2024-жылдын акырына карата Кыргыз Республикасынын Билим берүү жана илим министрлигине калктын ишеним индекси КР Улуттук статистикалык комитетинин маалыматы боюнча 36,3%ды түздү, бул 2023-жылга салыштырмалуу 4,5%га көп.

		Мектепке чейинки билим берүү жана мектепке чейинки даярдоо деңгээлинде:
Бала бакчаларды лицензиялоо билдирүүгө алмаштырылгандыктан, кабарлоо тартиби бекитилди (Кыргыз Республикасынын Министрлер Кабинетинин 2024-жылдын 16-февралдагы  № 68 токтому).
Кыргыз Республикасында мектепке чейинки билим берүү кызматтарын көрсөтүүчү юридикалык жана жеке жактардын Реестри «Балалык» маалымат системасы түрүндө автоматташтырылган (https://balalyk.edu.gov.kg/accelerator/).
500 кыска мөөнөттүү бала бакчалар жана 60 өнүктүрүү борборлору түзүлүүдө (Дүйнөлүк банктын каражаттарынын эсебинен), алар 3 жаштан 6 жашка чейинки 40 миңге жакын баланы мектепке чейинки билим менен камсыздайт. Бүгүнкү күндө бул бала бакчалардын 302 ачылууга даяр (оңдоо иштери толук бүткөрүлүп, жабдуулар менен камсыздалган).
“Өкмөттүк акселератордун” алкагында 257 үй-бүлөлүк бала бакчалар түзүлдү. ЮНИСЕФ жана Кыргыз Республикасынын Маданият, маалымат, спорт жана жаштар саясаты министрлиги менен биргелешкен долбоордун натыйжасында дээрлик 6,2 миң бала китепканалардагы 300 Эрте өнүктүрүү борборлоруна барышат (250 – 2019-2023-жж., 50 – 2024-ж.).
Бала бакчалардагы уктоочу жайларды кайра форматтоого жана кошумча топторду түзүүгө 673 млн. сом бөлүндү.
Кыргыз Республикасынын Министрлер Кабинетинин токтому кабыл алынды (Кыргыз Республикасынын Министрлер Кабинетинин 2024-жылдын 12-апрелиндеги № 176 токтому), ага ылайык бала бакчаларды курууга жана ремонттоого биринчи жолу жеңилдетилген кредиттер берилет: — бала бакчалардын имараттарын куруу — беш жылга 70 миллион сомго чейин; - капиталдык оңдоо/кайра куруу - беш жылга 50 миллион сомго чейин; - негизги фонддорду сатып алуу жана жаңылоо - үч жылга 10 миллион сомго чейин.
6 жаштагы балдардын 98% (171,1 миңдин 167,9 миңи) мектепке чейинки даярдоого тартылды. Бул маанилүү, анткени 2025-жылдын сентябрынан баштап алар мектептин 2-классына кабыл алынат. 3189 жакын бала ден соолугунун начардыгы, үй-бүлөлүк шарт, ата-энелери миграцияда сыяктуу себептер менен камтылган эмес.
Бала бакчаларды көп батирлүү турак жайлардын биринчи жана экинчи кабаттарына жайгаштырууга мүмкүндүк берүүчү жаңы курулуш стандарттары кабыл алынды (СН КР 31-03:2024 “Көп батирлүү турак жайлар), бул мектепке чейинки билим берүүнүн камтылышын дагы жогорулатат.
Бала бакчалардын директорлорунун бош кызмат орундарына сынак өткөрүү тартибин жөнгө салган Кыргыз Республикасынын Министрлер Кабинетинин токтому кабыл алынды (Кыргыз Республикасынын Министрлер Кабинетинин 2024-жылдын 28-майындагы № 273 токтому).
	
		Мектептик, мектептен тышкаркы билим берүүнүн деңгээлинде:
2024-жылы мектептик билим берүү системасын 12 жылдык форматка трансформациялоо боюнча "Алтын Казык" программасын ишке ашыруунун алкагында бир катар маанилүү чечимдер кабыл алынды. 
КР Министрлер Кабинетинин он эки жылдык окуу мөөнөтүн жалпы орто билим берүү системасына этап - этабы менен киргизүү боюнча иштерди баштоо жөнүндө тескеме кабыл алынды (Кыргыз Республикасынын Министрлер Кабинетинин 2024-жылдын 15-мартындагы № 99-т тескеме).
КР Министрлер Кабинетинин тиешелүү тескемеси менен 2024-2028-жылдарга Кыргыз Республикасында Мектептик билим берүүнүн он эки жылдык түзүмүн этап-этабы менен киргизүү боюнча иш-аракеттер Планы бекитилди (Кыргыз Республикасынын Министрлер Кабинетинин 2024-жылдын 4-июлундагы № 402-т тескеме).
Трансформацияны каржылык жактан колдоо үчүн, бюджеттик каражаттардан тышкары, Азия Өнүктүрүү Банкы менен гранттык келишим атайын мыйзам менен ратификацияланып, келечектеги мугалимдерди даярдай турган мектеп жана жогорку билим берүү деңгээлинде илим, технология, инженерия жана математикага өзгөчө көңүл бурулган (Кыргыз Республикасынын 2024-жылдын 12-июлундагы № 117 Мыйзамы).
Улуттук окуу китептердин сапатын жана мазмунун жакшыртуу, мектептердин окуу китептери менен камсыз болушун жогорулатуу максатында, КР Билим берүү жана илим министрлигинин алдында "Окуу китеби" Басма үйү” Мамлекеттик мекемеси түзүлгөн (Кыргыз Республикасынын Министрлер Кабинетинин 2024-жылдын 5-февралындагы № 48 токтому).
	Республиканын мектептери үчүн мыкты чет өлкөлүк окуу китептерин адаптациялоо максатында, Кыргыз Республикасынын Министрлер Кабинетинин тескемеси менен Marshall Cavendish (Сингапур) менен "Окуу китеби" Басма үйүнүн ортосунда лицензиялык келишимдер түзүлгөн, алар бардык класстар үчүн математика, физика, химия, биология, табият таануу, англис тили боюнча окуу-методикалык комплекстерди мөөнөтсүз пайдаланууга укук берет (Кыргыз Республикасынын Министрлер Кабинетинин 2024-жылдын 30-апрелиндеги № 206-т тескеме).
	2023-жылы мектептерди окуу китептери менен камсыздоого республикалык бюджеттен 152 млн. сом, ал эми 2024-жылы 300 млн. сом бөлүндү. Бул каражаттардын эсебинен 2024-жылы “Учкун” басмаканасынан 714 миң нускада окуу китептери басылып чыкты. Андан тышкары, Брайль ариби менен 270 комплект окуу китептери даярдалды. 2025-жылга республикалык бюджетте 744,1 млн. сом каралууда.
	Педагогдорду колдоо жана шыктандыруу максатында-педагогикалык кадрлардын Улуттук порталы иштелип чыкты, педагогдордун квалификациясын жогорулатуунун жаңы форматы - командалык окутуу киргизилди, мектепке чейинки жана мектептик билим берүү системасынын 90 миңден ашык кызматкерлери квалификациясын жогорулатуу курстарынан өтүштү.
	2024-жылы "Билим берүүнүн 100 жылдыгы: трансформация, чакырыктар жана жаңы горизонттор" темасында Август педагогикалык конференциясы биринчи жолу Эл аралык форматта: Казахстан, Сингапур жана Россиядан келген кесиптештердин катышуусу менен, жана билим берүү чөйрөсүндө инновациялык чечимдердин Кыргыз-Россия Жарманкесин өткөрүү менен уюштурулду.
	Биринчи жолу мугалимдер үчүн ноутбук сатып алууга 678 млн.сом бөлүнгөн. Биринчи этапта алар STEM-сабактар боюнча мугалимдер үчүн сатылып алынат, ал эми андан кийин бардык мектеп мугалимдерине алынат.
	Өлкөнүн мамлекеттик жана муниципалдык мектептеринин 97,5% интернетке туташты, бул 2023-жылга салыштырмалуу 5,2% көп. 
	Пандемиядан кийин биринчи жолу республиканын мектептеринин бүтүрүүчүлөрү ЖРТнын орточо баллынын көрсөткүчүн олуттуу жакшыртышты, ал 128,4 баллды түздү,  2023-жылы ал болгону 121,8 баллды түзгөн. 
	"Түндүк" аркылуу документтерди алуу жана тастыктоо үчүн "Аттестаттардын жана дипломдордун реестри" маалыматтык системасы иштелип чыкты.
	Билим берүү объекттерин куруу боюнча  Кыргызстан биринчи жолу көз карандысыздыкка жеткенге чейинки көлөмүнө жетишти. 2024-жылга "Капиталдык салымдар" беренеси боюнча республикалык бюджеттен каржылануучу объекттердин тизмесине 513 билим берүү объектиси киргизилген, алардын суммасы 7,5 миллиард сомдун тегерегинде.
	Ошондой эле республиканын мектептерин учурдагы оңдоого биринчи жолу дээрлик 401,5 млн.сом жумшалды, бул мурдагы жылдарга салыштырмалуу төрт эсеге көп.
Республиканын 2140 мектебинде (же 98%) ысык тамак уюштурулду, бул 2023-жылга салыштырмалуу 195 мектепке көп.

		Башталгыч кесиптик билим берүүнүн деңгээлинде:
	Кыргызстан WorldSkills International ассоциациясынын 86-мүчө-өлкөсү катары расмий кабыл алынып, кесиптик лицейлердин окуучулары биринчи жолу WorldSkills Competition чемпионатына катышты (Франциянын Лион шаары, дүйнөнүн 70 өлкөсүнөн 1400 катышуучу). 
	2023-2024-окуу жылында дуалдык окутууга 94 кесиптик лицейдин ичинен 60 (64,5%) тартылган, окуучулардын саны 5199 адамды түзөт. 
2023-2024-окуу жылында кесиптик лицейлерде 8000ден ашык жумушсуз жарандар окутулган, алардын 73% ашыгы окуусун аяктагандан кийин 3 айдын ичинде ишке орношкон.
	Биринчи жолу түзүлгөн көз карандысыз Сертификаттоо жана валидация борборлорунун базасында формалдуу эмес жол менен алынган 100дөн ашык чоңдордун көндүмдөрүн текшерүү (расмий ырастоо) жүргүзүлдү.
Кесиптик билим берүүнүн ар кандай деңгээлдериндеги кесиптик программалардын жолдоочулугун камсыз кылуу максатында, Кыргыз Республикасынын Министрлер Кабинетинин токтому менен башталгыч, орто жана жогорку кесиптик билим берүү үчүн мамлекеттик билим берүү стандартынын жаңы бирдиктүү Макети бекитилди (Кыргыз Республикасынын Министрлер Кабинетинин 2024-жылдын 8-июлундагы № 371 токтому).

		Жогорку жана орто кесиптик билим берүүнүн деңгээлинде:
	8 Алдыңкы тажрыйба  борборлору түзүлдү (чакан ишканалар), 2023-жылдан баштап иштей баштаган.
	Өзгөрүүлөргө жана тренддерге жооп берүү максатында локалдык эмгек рыногунда суроо-талапты жана сунушту талдоо методологиясы иштелип чыккан жана пилоттук колледждерде пилоттолгон.
	Колледждердин студенттери айыл чарба продукциясын кайра иштетүү, ветеринария, тигүү өндүрүшү, этти кайра иштетүүчү цех, унаа оңдоочу, эмерек цехи, вентиляция конструкторлоо цехи, курулуш материалдарын сыноо багытында иш жүзүндө иштей алышат.
	Жумуш ордунда окутуу концепциясы иштелип чыкты жана бекитилди. Бул окуу процессинин ажырагыс бөлүгү болуп саналат жана окуу жайларда практика, өндүрүштүк окутуу, практикалык жана лабораториялык сабактар түрүндө ишке ашырылат.
	Ченемдик (жан башына) каржылоонун формуласы иштелип чыкты. Окуу жайлар үчүн бюджеттик каржылоонун методологиясы жана ченемдери даярдалган.
	18 адистик боюнча кесиптик стандарттар иштелип чыккан. 
	2024-жылы орто кесиптик  окуу жайлардын Улуттук рейтинги өткөрүлдү. 
	26-30-ноябрь күндөрү Россиянын Санк- Петербург шаарында Россия федерациясынын Билим берүү министрлиги, Бүткүл россиялык чемпионат кыймылы тарабынан кесиптик  чеберчиликти көрсөтүүгө багытталган “Профессионалдар 2024” чемпионаты болуп өттү. Аталган сынакка К.Кольбаев атындагы Бишкек автомобиль-жол коледжинен 3 студент катышып – экөө үчүнчү орунга, 1 - экинчи орунга ээ болгон.  И.Раззаков атындагы КМТУнун Бишкек техникалык колледжинен 2 катышуучу болгон, экөө тен 2 - орунга ээ болду. Кыргыз-өзбек эл аралык университетинин Кесиптик колледжи да 1 күмүш медаль менен өзгөчөлөнгөн.
	Жогорку кесиптик билим берүүнү "Университет 4.0" моделине трансформациялоо боюнча Концепция жана анын Жол картасы ишке ашырылууда. Ошентип, биринчи жолу өзгөчө статусу менен жогорку окуу жайлары эл аралык рейтингине киргизилген. 
· [bookmark: _Hlk186116276]2023-жылы - КМТУ жана КММА – мыкты 351-400: Азия рейтингинде 856 университеттин ичинен.
· 2023-жылы - ОшМУ - евразиялык билим берүү мейкиндигинин эл аралык рейтингинде алдыңкы үчтүк.
· КМТУ – «QS World University Rankings: Central Asia 2024» рейтингинде 19-орун.
· 2024-жылы - К.И.Скрябин атындагы КУАУ «IAAR Eurasian University Ranking (IAAR EUR)» эл аралык рейтингинин алкагында айыл чарба илимдери жаатындагы эң мыкты университеттердин бири деп табылды.
· QS Asia University Rankings 2025 рейтинги боюнча Азиянын эң мыкты университеттери аныкталды. Рейтингде Кыргызстандын 6 жогорку окуу жайы татыктуу орундарды ээледи: 
- Жусуп Баласагын атындагы Кыргыз улуттук университети – 381-орун;
- Исхак Раззаков атындагы Кыргыз мамлекеттик техникалык университети – 381-орун;
- Ош мамлекеттик университети – 260-орун;
- Кыргыз-Түрк “Манас” университети – 230-орун;
- Б. Ельцин атындагы Кыргыз-Россия (Славян) университети – 333-орун;
- Борбордук Азиядагы Америка университети – 260-орун.
2024-жылы Жогорку окуу жайлардын Улуттук рейтинги түзүлдү.
ОшМУнун базасында М.В.Ломоносов атындагы ММУ борбору ачылды.
И.Арабаев атындагы КМУнун базасында Балтика федералдык университетинин өкүлчүлүгү ачылды. 
КР Финансы министрлигинин окуу борборунун базасында Россия Федерациясынын Жогорку Экономика мектебинин филиалы ачылууда.                      
И.Раззаков атындагы КМТУнун базасында Лу Бань цехтери «Кытай университети – Кытай ишканасы – Кыргыз университети» кызматташуу модели боюнча түзүлду; “Женил онор жай материалдары жана текстилдик өндүрүш” окуу-илимий лабораториясы түзүлдү; колдонмо жасалма интеллект жана киберкоопсуздук тармагында алдыңкы тажрыйба борбору түзүлүүдө. 
Ж.Баласагын атындагы КУУнун Фундаменталдык илимдер институтунда жасалма интеллект боюнча илимий изилдөө борбору түзүлдү.
Ош мамлекеттик университетинде “Келечек муун ХАБ” (“ХАБ” будущего поколения) робототехника борбору ачылды.
4 жогорку окуу жайда бала бакчалар ачылды: Ош мамлекеттик университетинде, Ош мамлекеттик педагогикалык университетинде, Баткен мамлекеттик университетинде, Жалал-Абад мамлекеттик университетинде.
К.Скрябин атындагы КУАУде “IN VITRO” окуу-илимий-өндүрүштүк лабораториясы ачылып, иштөөдө; К.Скрябин атындагы КУАУде Корея Республикасынын Айыл чарба, тамак-аш жана айыл чарба министрлиги жана Кореянын айыл чарба коомчулугунун корпорациясы менен өнөктөштүктө «Кыргызстанда жашылча үрөндөрүн өндүрүү үчүн инфраструктураны түзүүгө көмөк көрсөтүү» долбоорун ишке ашырууда. Долбоордун жалпы көлөмү 3 485 000  АКШ доллары. 
И. Ахунбаев атындагы КММАнын Клиникалык көндүмдөрдү сыноо жана өнүктүрүү борборунун 5 кабаттуу жаңы имараты курулду. Баткен шаарында И.Ахунбаев атындагы КММАнын Академиялык ооруканасы курулду. 
Б.Осмонов атындагы  ЖАГУнун жаңы окуу жана административдик төрт кабаттуу имараттары курулду;
К.Тыныстанов атындагы Ысык-Көл мамлекеттик унивеситетинде эл аралык медициналык факультети ачылып, Пакистан Республикасынын "RLK" компаниясы менен 1 млн.долларга келишим түзүлүп, учурда факультеттин имаратына ремонт иштери жүргүзүлүүдө.
"Технологиялык парктар (технопарктар) жөнүндө" Кыргыз Республикасынын Мыйзамы кабыл алынды, бул республиканын ЖОЖдорунун базасында аларды өнүктүрүүгө дем берет (Кыргыз Республикасынын 2024-жылдын 23-июлундагы № 138 Мыйзамы). 
	Республиканын жогорку окуу жайлары үчүн биринчи жолу 25 млн. доллар суммасындагы "Жогорку билим берүүдөгү сапат жана инновациялар" долбоору иштелип чыгып, ал КР Мыйзамы менен ратификацияланган. Долбоор инновацияларга жана прикладдык изилдөөлөргө, алдыңкы тажрыйба борборлорун жана изилдөө борборлорун, "университет- инноватор" түзүүгө багытталган (Эл аралык өнүктүрүү ассоциациясынын каражаттарына) багытталат (Кыргыз Республикасынын 2024-жылдын 24-июлундагы № 146 Мыйзамы).
	Кыргыз Республикасынын Президентинин “Эл үмүтү” Эл аралык стипендиясынын 2024-2025-окуу жылына стипендиаттарын окутууга Кыргыз Республикасынын Билим берүү жана илим министрлигине Кыргыз Республикасынын Президентинин фондунан 86,7 млн. сом бɵлүндү.
Студенттик стартап-долбоорлорду өнүктүрүүгө 2024-жылы республикалык бюджеттен 10 млн. сом каралган.

		Илим жана илимий-техникалык саясат тармагында:
	Кыргыз Республикасынын "Илим жөнүндө" жаңы Мыйзамына ылайык - Кыргыз Республикасынын Министрлер Кабинетинин Төрагасына караштуу Илим, инновациялар жана жаңы технологиялар боюнча Кеңеш[footnoteRef:1]; базалык докторантура (PhD)/профили боюнча[footnoteRef:2]; Кыргыз Республикасында илимий-педагогикалык жана илимий кадрларды даярдоо[footnoteRef:3] боюнча; Кыргыз Республикасынын илимий, илимий-техникалык кадрларына жана илимий кызматкерлерине кошумча кесиптик билим берүү[footnoteRef:4] боюнча  негизги Жоболор жаңыртылды жана бекитилди. [1:  Кыргыз Республикасынын Министрлер Кабинетинин 2024-жылдын 22-августундагы № 486 токтому]  [2:  Кыргыз Республикасынын Министрлер Кабинетинин 2024-жылдын 27-августундагы № 517 токтому]  [3:  Кыргыз Республикасынын Министрлер Кабинетинин 2024-жылдын 4-июлундагы № 358 токтому]  [4:  Кыргыз Республикасынын Министрлер Кабинетинин 2024-жылдын 4-июлундагы № 359 токтому
] 

Kyrgyz National H-index Ranking 2024 көз карандысыз эл аралык балоо рейтинги боюнча Кыргыз Республикасынын Scopus боюнча Хирша индекси 147ни түзүп, 2023-жылга салыштырмалуу  17 позицияга, б.а. 130дан 147ге жогорулады.
2024-жылы биринчи жолу жаштар арасында илимий изилдөөлөргө дем берүү, келечектүү илимпоздорду табуу жана колдоо, илимди жана инновацияларды жайылтуу максатында жаш окумуштуулар арасында сынак болуп өттү. 
Кыргыз Республикасынын Президентинин 2024-жылдын 30-апрелиндеги ПЖ № 110 Жарлыгынын негизинде Кыргыз Республикасынын илим жана техника жаатындагы мамлекеттик сый акысы жөнүндө Жобо бекитилип,  ата мекендик илимди олуттуу түрдө байыткан жана табигый, техникалык, коомдук жана гуманитардык илимдерди өнүктүрүүгө, кыргыз илимин жана техникасын дүйнөдөгү алдыңкы жетишкендиктердин деңгээлине чыгуусуна олуттуу салым кошкон илимий изилдөөлөрдүн натыйжалары үчүн жеңүүчү деп табылган изилдөөчүлөргө берилүүчү сый акынын көлөмү 250 000 сомдон 1 000 000 сомго көтөрүлдү.
Кыргыз Республикасынын Министрлер Кабинетинин 2024-жылдын 12-апрелиндеги № 177 токтомунун негизинде  Кыргыз Республикасынын Билим берүү жана илим министрлигинин Илим фонду жөнүндө Жобосу кабыл алынып илимди, илимий-техникалык жана илимий инновациялык иштерди каржылоо боюнча ыйгарым укуктуу мамлекеттик органдын бирдиктүү “Илим фонду” түзүлдү.
Илимий жана эксперттик чөйрөлөрдүн өкүлдөрүнүн, жогорку окуу жайлардын студенттеринин жана илимий даражага талапкерлердин илимий-аналитикалык иш-аракеттеринин жыйынтыктарынын негизинде иштелип чыккан мыйзамдарды өркүндөтүү боюнча илимий-изилдөө жана аналитикалык материалдарды камтыган жалпыга жеткиликтүү онлайн маалымат системасы иштелип чыкты https://oois.vr.kg/.
2024-жылдын 21-июнунда “Ала-Тоо” Эл аралык университетинин Eurasian Journal of Business and Economics (EJBE) илимий журналы эл аралык Scopus базасына катталган Кыргызстандагы экинчи журнал болуп калды. 
Кыргыз Республикасынын Президентинин Иш башкармалыгы тарабынан Кыргыз Республиксынын Улуттук илимдер академиясынын имараты 0,5 млрд.сомго капиталдык ремонттон өттү.
Улуттук илимдер академиясын каржылоо булагынын өсүү динамикасы: 2022-жылы - 364,4 млн. сом, 2023-жылы - 394,5 млн.сом болсо, 2024-жылга карата - 402,6 млн.сомду түздү. 

